
Etxebizitza 
gehigarria

TESTUAK
KERMAN GARRALDA ZUBIMENDIEtxebizitza 

gehigarria

ERAIKI BAINO
ERAITSI GEHIAGO 

Goierriko etxebizitza parkea txikitu egin da azken
zenbaketan. Salerosketa prezioan, baina, ez du

eragin handirik izan eta mantendu egin dira.
Eskaria eta eskaintza parean daude.



34.171
ETXEBIZITZA
Goierriko etxebizitza parkea txi-
kitu egin da azken zenbaketan. 
88 etxebizitza gutxiago.Ordi-
zian, Urretxun, Ataunen, Ara-
man eta Zerainen izan ezik, gai-
nerako herrietan etxebizitza
gehiago suntsitu dira berriak
eraiki baino.

Iturria: Eustat.

Etxebizitza
Parkearen egoera

GOIERRIKO HITZA
Osteguna, 2023ko azaroaren 2a

Goierriko etxebizitza parkea txi-
kitu egin da Eustat Euskal Esta-
tistikaren Erakundearen azken
kontaketaren arabera. 2022ko
urtarrilaren 1eko datuak
dira –abuztuan aurkeztu zituen
Eustatek– emandakoak eta, ho-
rien arabera, ia ehun etxebizitza
gutxiago dago eskualde osoan.
34.171 dira etxebizitza guztira.
Etxebizitza parkearen bilaka-

era ikusita iragarri zitekeen gale-
ra: 2019an zehar ia hirurehun
etxebizitza berri eraiki ziren es-
kualdean eta lehen aldiz 34.000
unitateko langa gainditu zen;
2020an ia erdira murriztu zen
etxebizitza berriak eraikitzeko
abiadura eta 2021ean etxebizitza
gehiago suntsitu dira eraikitako
berriak baino. Horregatik,
2022ko urte hasieran urtebete
lehenago baino 88 etxebizitza
gutxiago zeuden eskualdean.
Ordizia da hazkunde nabar-

mena izan duen herri bakarra.
2021ean baino 55 etxebizitza
gehiago zenbatu dira 2022an,
hein handi batean San Joan au-
zoan eraikitako blokeei esker.
Zumarraga aurreratu du eta es-
kualdeko etxebizitza parke han-
diena duen bigarren herria bila-
katu da, Beasainen atzetik. Urre-
txun eta Ataunen ere hazi egin
da parkea eta Araman eta Zerai-
nen, mantendu.
Olaberria da etxebizitza

gehien galdu duen herria, Idia-
zabalekin eta Zaldibiarekin ba-
tera. Lazkaoren kasua ere azpi-
marragarria da: 2020an ia ehun
etxebizitza estreinatu ziren, es-
kualdean eraiki ziren hamar
etxebizitzatik sei, eta urtebete
geroago hamalau galdu ditu.

Bizitokien ezaugarriak
Eskualdeko etxebizitza gehie-
nak bloke edo eraikinetan pila-
tzen dira. Hamar etxebizitzeta-
tik bakarra da unifamiliarra.
Kontrara, hamar eraikinetatik
zazpik dute igogailua. Urtez urte
hazten ari den kopurua da, iris-
garritasun arauek bultzatuta.

Batez besteko azalera erabil-
garriari dagokionez, 90,2 metro
koadrokoa da. Gipuzkoako ba-
taz bestekotik hiru metro koa-
dro gora dago. Etxebizitzen
gehiengoak bost gela ditu: su-
kalde bat, egongela bat, komun
bakarra eta bi logela. Etxebiz-
tzen %42ak ditu bi komun edo
gehiago. Logelei dagokionez,
etxebizitza gehiagok dute logela
bakarra hiru edo gehiago baino.

Ez da harritzekoa. Bataz beste,
bizitoki bakoitzeko bi lagun bizi
direlako. 2,5, zehazki. Gipuzkoa-
ko bataz bestekoaren berdina da
eta herri populatuenen eta txi-
kienen artean ez dago diferen-
tzia nabarmenik. Joera behe-
ranzkoa den arren, azken konta-
ketatik hona datua ez da aldatu.
Eraikin ia guztiek (%98,7)

dute telefono linea eta, beraz, in-
terneterako sarbidea. Berokun-

tza sistema egonkorren bat jarri-
ta duten eraikin kopurua jaitsi
egin da (%84,5). Dutenen arte-
an, hamarretik zazpik berokun-
tza sistema banakakoa du.
%40ak du ur berokuntza zentra-
la. 

Txikitu eta zahartu
Etxebizitza parkea txikitu eta za-
hartu egin da. Azken zenbake-
tan bi urte gaztetu zen parkea,

baina atzera bi urte zaharragoa
da azken zenbaketaren bataz
bestekoa: 48,2 urteko antzinata-
suna dute eskualdeko eraikinek.
Gipuzkoako bataz bestekoaren
parean dago. Beste urte batez,
Gabiriakoak dira etxebizitzaren
zaharrenak (60,4) eta Gaintza-
koak, gazteenak (39,3). Herri txi-
kiagoek muturrekoago datuak
dituzte eta herri populatueneta-
ko datuak orekatuagoak dira.

Goierriko etxebizitza
parkea txikitu egin da
azken kontaketan  
Etxebizitza parkeak 88 unitate galdu ditu .Ordizian,
Urretxun eta Ataunen bakarrik hazi da eta Araman eta
Zerainen, mantendu .34.000ko langatik gora jarraitzen du

Goierriko etxebizitza bakoitzean bi lagun bizi dira bataz beste. KERMAN GARRALDA ZUBIMENDI

Etxebizitza parkea

HERRIA BARIAZIOA ETXEAK

Altzaga -1 69
Arama = 82
Ataun +1 887
Beasain -7 6.600
Ezkio eta Itsaso -7 340
Gabiria -2 257
Gaintza -2 77
Idiazabal -21 1.198
Itsasondo -1 331
Lazkao -14 2.697
Legazpi -7 4.235
Legorreta -7 717
Mutiloa -5 148
Olaberria -37 496
Ordizia +55 4.823
Ormaiztegi -4 609
Segura -6 737
Urretxu +3 3.166
Zaldibia -15 853
Zegama -6 864
Zerain = 162
Zumarraga -5 4.813

Etxebizitza
Elkarrizketa

GOIERRIKO HITZA
Osteguna, 2023ko azaroaren 2a

2002an zabaldu zuten Auzoki
komunitateen administrazio
enpresa Elena Oiarbidek eta
Edurne Lopez de Muniainek.
Etengabe hazi dira, lursailak ad-
ministratzeko laguntza geroz eta
gehiago eskatzen den seinale.
Zertan datza komunitate baten
administrazioak?
Komunitate baten beharrak ku-
deatzen ditugu, auzokideen er-
kidegoak behar bezala funtzio-
natu dezan. Mantentze-lanez ar-
duratzen gara eta bitartekari
lanak egiten ditugu gremioen
eta bizilagunen artean; diru kon-
tuak eguneratuta eramaten di-
tugu; bizilagunen arteko bilerak
antolatzen eta gidatzen ditugu;
Jabetza Horizontalaren Legea
betetzen dela bermatzen dugu...
Ez zarete bizilagun erkidegoko
lehendakariak.
Jabetza Horizontalaren Legeak
behartzen du komunitate bakoi-
tzak presidentea izatea. Baina
onartzen du presidentearen ar-
durak delegatzea. Hor sartzen
gara gu, finka administrariak.    
Zein onura ditu ardurak admi-
nistrari baten esku uzteak?
Lana eta ardura kentzen diegu
bizilagunei. Bereziki, presiden-

teari. Kanpoko administrarik ez
balego, presidenteak bere gain
hartu beharko lituzke fakturak
ordaintzeko ardurak, kuoten or-
dainketaren jarraipena... Gaine-
ra, eskariak geroz eta zorrotzago-
ak dira. Horrek, denbora eska-
tzen du, eta nahikoa buruhauste
izaten ditugu beste bat izateko.
Beste kanpoko zerbitzu batekin

konparatuta, garbiketa esatera-
ko, administrariarena ez da ga-
restia.
Zergatik dira eskakizunak ge-
roz eta zorrotzagoak?
Adibide bat:bizilagunen komu-
nitateek ez dute errenta aitorpe-
nik egiten. Baina lan handi bat
egiterakoan, 3.000 eurotik gora-
koa, ogasunari jakinarazi behar
zaio denbora tarte jakin batean.
Ez baduzu kanpoko administra-
ri bat kontratatuta, erreza da
epea pasatzea. Oraingoz ez dute

zigorrik jartzen, baina arazoak
eragin ditzake etorkizunean.  
Lursailak administratzeko la-
guntza geroz eta gehiago kon-
tratatzen da? Hazten ari den
negozioa da?
Geroz eta komunitate gehiagok
daukate administrazioa aditu
baten esku. Komunitate berrie-
tan eraketa prozesua egin behar
denez eta denak ezezagunak di-
renez, denek jotzen dute admi-
nistrari batengana. Garai bateko
etxebizitzetan ere geroz eta bu-
ruhauste gutxiago nahi dituzte.
Zer da bezeroek gehian eska-
tzen dizuetena?
Diru kontuak urtean behin aur-
keztu beharra daude eta hori da
gehien eskatzen digutena. Presi-
dentearen aldaketak ere ohikoak
dira, derrigorrezkoak direlako.
Goierri osoan eskaintzen ditu-
zue zuen zerbitzuak. Herrien
artean badago alderik?
Ez nuke esango. Azkenerako, be-
harrak berdinak dira Ataunen
edo Ordizian. Agian, herri txikie-
tan joera handiagoa dago auzo-
lanean lan batzuk egiteko eta
gremioen beharra txikiagoa
dute, baina ez da nabarmentze-
ko modukoa.

«Lana eta ardura
kentzen diegu
bizilagunei»
ELENA OIARBIDE ITURRIOTZFINKA ADMINISTRARIA

Elena Oiarbidek duela hogei urte baino gehiago zabaldu zuen
Auzoki komunitateen administrazio enpresa, Edurne Lopez de
Muniain bazkidearekin batera. Egun zazpi langile dira. Eskualde
osoko erkidegoei eskaintzen dizkiete euren zerbitzuak. 

KERMAN GARRALDA ZUBIMENDI

«Komunitate baten
beharrak kudeatzen
ditugu, behar bezala
funtzionatu dezan»

Etxebizitza
Merkatua

GOIERRIKO HITZA
Osteguna, 2023ko azaroaren 2a

25 urte daramatzat higiezinen
merkatuan lanean eta sekula ez
dut horren giltza gutxi izan sal-
gai». Lamy Lazkao higiezin en-
presako Gorka Lamyren hitzak
dira. Dena den, ez dago kezkatu-
ta, salerosketa «ondo» dolalako:
«eskaria egon badago. Horrega-
tik, etxebizitza prezio egokian
salgai jarriz gero erraz saltzen
da». Idealistaren arabera, Gipuz-
koan etxebizitza baten 70 egun
egiten ditu merkatuan bataz
beste saldu aurretik.

Lamy ez da ausartu metro koa-
droari prezioa jartzera. Azaldu
du oso aldakorra dela, baldintza
ugari izan behar direlako ain-
tzat, eta eraikin bereko bi etxebi-
zitzek prezio ezberdina izan de-
zaketela. Eusko Jaurlaritzaren
Etxebizitza Sailaren arabera,
3.400 euro ordaintzen da Gipuz-
koan bataz beste metro koadro-
ko. Urtebetean 100 euro baino
gehiago garestitu da metro koa-
droa. Joera, apala izan arren, go-
ranzkoa da. «Goierriko eskaintza
txikia da, baina eskaria ez da as-
koz ere handiagoa. Ondorioz,
prezioak mantendu egiten dira.

Eskaintza handiagoa balitz, pre-
zioak jaitsi egingo lirateke; es-
kaintza balitz handiagoa, alde-
rantziz, garestitu. Garrantzitsua
da eskaria eta eskaintza neurrian
egotea». Arabako, Bizkaiko eta

gelditzen da salgai; bestea, Itu-
rrialdekoa, «pixkanaka-pixka-
naka» saltzen doala kontatu du
Lamyk; eta, hirugarrena, geron-
tologia zentroaren atzealdean
eraikiko dutena, oraindik ez dira
eraikitzen hasi. Hala eta guztiz

ere, hamar etxebizitzatik zortzi
salduta daude. «Aukera ona da
etxebizitzak eraiki aurretik eros-
tea, prezio ona izaten dutelako.»

Etxebizitza berriaren metro
koadroak, bataz beste, 3.000
euro balio du Gipuzkoan. 500
euro jaitsi da urtea hasi zenetik.

Lamy jakitun da, dena den,
edonork ez duela etxebizitza be-
rria erosteko aukera eta askok bi-
garren eskukoarekin konforma-
tu behar dutela. Etxebizitza berri
bakoitzeko erabilitako zazpi sa-
lerosten dira Gipuzkoan. Joera
hazten ari da.

Merkaturatu bezain azkar, saldu
Salgai dagoen etxebizitzen eskaintza txikia da sektoreko adituen arabera .Eskaria,
ordea, ez da handiagoa .Prezioek ez dute gorabehera handirik izan horri esker

Bi hilabete egiten dituzte etxeek merkatuan gutxi gorabehera. K. G. Z.

Gipuzkoako bataz bestekoa
3.000 eurotik beherakoa da. Ur-
teko bigarren hiruhilekoan, gai-
nera, salerosketen prezioak me-
tro koadroko behera egin du, gu-
txi izan arren.

Salerosketen prezio absolutua
270.000 euro pasakoa da Gipuz-
koan, bataz beste. Euskal Auto-
nomia Erkidegoko prezioekin
alderatuta, goitik dago. 

2023. urtea hasi zenetik, lehen
erdian, ia 4.000 salerosketa si-
natu dira Gipuzkoan Eustaten
arabera. Iazko datuekin aldera-
tuta, kopurua apur bat txikitu
egin den arren, aldea ez da esan-
guratsua. 

Begia, berrira
Lamyk kontatu du bezeroek, au-
keran, nahiago dutela etxebizi-
tza berria bigirren eskukoa bai-
no. Hein handi batean, terrazen-
gatik. «Itxialdiaren eraginagatik
edo, baina oraindik terraza iza-
tea eskatzen du bezeroak. Ez
dira konformatzen lau edo bost
metroko balkoiarekin. Bigarren
eskuko etxebizitza gutxik dute
terraza handia, baina eraikuntza
enpresek berriak eraikitzerako-
an ari dira kontutan hartzen». 

Lazkaon, esaterako, hiru pro-
mozio daude martxan: batek,
Grupo Eibar talderenak, berro-
gei etxebizitza ditu eta bakarra

«25 urte daramatzat
eta sekula ez dut
horren giltza gutxi
izan salgai»

«Eskaintza eta
eskaria neurrian
egotea
garrantzitsua da»
Gorka Lamy
Lamy Lazkao higiezinak

‘‘

Etxebizitza

Merkatua

GOIERRIKO HITZA
Osteguna, 2023ko azaroaren 2a

Goierrin etxe bat alokatzea lan
zaila da Lamy Lazkao higiezin
enpresako Gorka Lamyren. El-
karri lotuta dauden bi arrazoi
nabarmendu daitezke: batetik,
eskaintza eskaria baino txikia-
goa delako eta, bestetik, prezio-
ak etengabe hazten ari direlako.
Eusko Jaurlaritzaren Etxebizi-
tza Sailaren barruko Alokairu
Merkatuaren Estatistikaren
(AME) azken eguneraketaren
datuen arabera, 560 eurokoa da
ohiko etxebizitza kolektiboaren
alokairu librearen kontratuen
hileko batez besteko errenta.
Duela urtebeteko datuekin alde-
ratuta, 30 euroan garestitu da
alokairua eskualdean. 

(6,1). Goierri beheko errentak ga-
restiagoak dira eta guztizko ba-
taz bestekoa 7 eurokoa da. Urte
hasieran 6,8 eurokoa zen. Duela
sei urte euro bat merkeagoa zen
metro koadroko bataz besteko
errenta prezioa.

Gipuzkoan garestien
Eusko Jaurlaritzaren Etxebizi-
tza Sailak iaz sortu zuen Alokai-
ru Merkatuaren Estatistikaren
(AME) datu basea. Helburua es-
pekulazioari aurre egitea da eta
etxebizitzaren inguruko politika
publikoak diseinatzeko errazta-
sunak izatea.
Arabaren, Bizkaiaren eta Gi-

puzkoaren arteko alderaketa
eginda, Bizkaia da eremurik ga-
restiena (751,2 euro). Gipuzkoa-
ko bataz besteko kuota 30 euro
merkeagoa da. 
Kostaldeko eta, bereziki, hiri-

buruetako prezioek bataz beste-
koa igo egiten dute. Barrualdeko
eskualdeetan, Goierri kasu, ba-
taz besteko prezioa txikiagoa da.
Herri eta hirien kasuan ere ber-
din. Zenbat eta biztanle gutxiago
izan herriak, orduan eta merkea-
goa da alokairua.

Errenta kuota garestitzen ari da eta
560 eurokoa da bataz bestekoa
Goierri behearen eta goiaren artean ehun eurotik gorako aldea dago .Beasain da
herririk garestiena, 600 eurotik gora .Legazpi, merkeena: 520 eurotik behera

Bikote bat alokatu berri duten etxebizitzara sartzen. I. SAMKOV / PEXELS

Beasain da Goierriko herririk
garestiena errentari dagokionez:
630,2 euro. Urte hasieran baino
bost euro garestiago daude pre-
zioak; Legazpi da txanponaren
beste aldea. 519,6 euroan dago
errenta prezioa; Urretxu eta Zu-
marraga ere 520 euroren bueltan
dabiltza. Goierriko goiko herrie-
tan merkeagoa da alokairua. 100
euro gutxiago ordaintzen dira
batez beste. Ordizian 593,6 euro
eta Lazkaon 560,4 euro ordain-
tzen dira.
Metro koadroko bataz besteko

prezioa begiratuz gero, patroiak
errepikatu egiten dira. Beasai-
nen da metro koadroa garestie-
na (7,7) eta Legazpin, merkeena

Etxebizitza
Urteari errepasoa

GOIERRIKO HITZA
Osteguna, 2023ko azaroaren 2a

Beasaingo etxeetako irisgarrita-
suna bermatuko duen udal or-
denantza indarrean sartu zen
uztailean. Mugikortasun urriko
pertsonen beharrei egokitzea da
ordenantza berriaren helburua.
Horregatik, etxebizitzetara iris-
teko beharrezkoak diren igogai-
lu edo arrapalak egiteko proze-
sua erraztuko du.

Arrapalak edo igogailuak jar-
tzeko garaian, ohikoa da eraiki-
nean eskaileretako barnehutse-
tan lekurik ez izatea. Horrelako-
etan, eraikinaren barneko beste
azalera batzuk okupatu behar
izaten dira, eraikinen espazio
amankomunak erabiliz eta
ezinbestekoa denean, eraikina-
ren behe solairuko lokal priba-
tuei espazioa kenduz. Azken
kasu hau ematen denean, jabe-
kideen irisgarritasun eskubide-
ak talka egin dezakete lokaleta-
ko jabeen asmo edo interes pri-
batuekin, birgaitzerako
beharrezkoak diren baldintzak
zapuztuz eta prozesua blokea-
tuz.

Bizileku erabilerarako diren
eraikinen irisgarritasun arazoei
irtenbidea emateko sortu da
araudia. Etxebizitzetara modu
irisgarrian iristeko egin beharre-
ko lanak hala eskatzen duenean,
lokal zatien desjabetzeak egite-
ko ahalmena emango dio Udala-
ri. Horretarako, jabekideek edo
obraren sustatzaileek justifikatu

egin beharko dute irisgarritasu-
na bermatzeko arrazoizko irten-
bide tekniko bakarrak, azalera
horren desjabetzea eskatzen
duela proiektua egiteko.

Aldi berean, jabekideen arte-
an mugikortasun urriko pertso-
nak daudela justifikatu beharko
da. Zentzu honetan, ahalmen
urritasuna akreditatuta duten
pertsonez gain, 70 urtetik gora-
ko bizilagun orok mugikortasun
urriko pertsonen trataera izan-
go dute.

Beasaindarren heren batek 65
urte baino gehiago ditu. Hemen
ere gizartea geroz eta zaharra-
goa da eta mugikortasun arazo-
ak geroz eta ugariagoak dira.

Beasaingo etxebizitzak
irisgarriak izan behar dira
udal ordenantza bidez
Aurten sartu da etxeetako irisgarritasuna bermatuko duen udal
ordenantza .Ordenantzak etxebizitzetara iristeko beharrezkoak
diren igogailu edo arrapalak egiteko prozesua erraztuko du

Igogailu bat, alboan traba arkitektoniko bat duela. K. G. Z.

Eraikin zaharrak behera,
etxe berriei tokia egiteko
Ordizioako bi eraikin historiko eraitsi dituzte 2023 honetan: martxo-
an Zeberioenea bota zuten eta maiatzean, Manufacturas Ederra
lantegi ohia zenaren eraikina. Bi kasuetan etxebizitzak egitea au-
rreikusten da. LAIDA GOIBURU

Irudia Ordizia

Irisgarritasuna
hobetzeko lanak,
han eta hemen

Goierriko herri guztietan ari
dira irisgarritasuna hobetzeko
lanak egiten. Etxebizitzei era-
giten dien ordenantzez gain,
kaleko traba arkitektonikoak
ezabatzeko lanean ari dira es-
kualdeko udalak.

Legazpin, esaterako, Itxaro-
pena auzoan arrapala jartzeko
eta eskilarak hobetzeko lanak
egin dituzte. Aizkorri kalean
ere egin idtuzte hobekuntzak.
Gabiriako ostatuan ere egin di-
tuzte irisgarritasun lanak.

Legorretako Udalak paper fabri-
ka zaharraren eremurako be-
rrantolaketa berria aurkeztu
zuen otsailean. 2017an eremura-
ko beste proiektu proposamen
bat egin zuten udalak eta Goie-
kik, baina ez zen bideragarria
izan, berrerabilpenaren alterna-
tibaren bideak oztopoak dituela-
ko. Hirigintza plana eta arauak
aldatu dituzte arazoak saiesteko.  

Hirigintza planaren moldake-
taren bidez, eremua eraitsiko da,
baldintza batzuekin: bulegoeta-
ko eraikina mantenduko da, eta
baita tximinia ere, posible bada.

Legorretako
paper fabrikako
eremua
berrantolatuko
du udalak

Zumarragako Udala Eitza auzo-
an egiten ari den hirigintza la-
nen barruan, martxoan Gipuz-
koako Foru Aldundiarekin hi-
tzarmena sinatu zuen eremua
urbanizatzeko eta erreka azale-
ratzeko.  

Obra bi fasetan egingo da. Le-
henengoan lurrak mugituko
dira ibaia gainazalera itzultzeko.
Bigarrenean urbanizazio lanak
egingo dira. Bestea beste, erreka-
ren bi aldeak lotzeko zubi bat eta
haurrentzako jolas parke bat
eraikiko dira. Auzoa bizigarria-
goa egin nahi du udalak.

Eitzako erreka
aire librera
aterako du
udalak, auzoa
biziberritzeko





E
raikinen Ikuska-
ritza Teknikoa
segurtasun kon-
tua da. Adituek
etxebizitzaren
egoeraren azter-
keta xehetua

egiten dute bertan bizi direnen
eta ingurukoen segurtasuna
bermatzeko. «Ibilgailuaren IA-
Taren parekoa dela esan dezake-
gu», dio Miren Zubeldia (Ordi-
zia, 1976) arkitektoak. MStudio
bulegoan egiten du lan, eta az-
terketa teknikoak egiten ditu,
besteak beste. «Azterketa bisua-
lak dira printzipioz, ikuskari-
tzak», azaldu du. «Behaketaren
bidez estrukturan, fatxadan,
hornikuntzan... sortu daitezke-
en arazoak aurreikusten saia-
tzen gara. Beharra ikusten badi-
gu, proba gehiago edo esku-har-
tzea eskatu dezakegu».

Lau puntutan jartzen dute
arreta arkitektoek: estrukturan,
fatxadan, teilatuan eta ur insta-
lazioan. Behatutakoarekin eba-
luazio txosten bat prestatzen
dute eta bizilagunei eta udalari
helarazten diete. «Txostenean
ez dugu gainditu duen edo ez
esaten. Eraikinari batetik boste-
rako puntuazio bat ematen dio-
gu, eta horren arabera egin be-
harko dituzte mantentze lanak»:
puntuazio baxuena emanez
gero, bata, etxebizitza «zuzene-
an» hustu behar da, «erortzeko
arriskua duela esan nahi duela-
ko». «Posible da, baina ez zait se-
kula gertatu», gaineratu du arki-
tekto ordiziarrak; bigarren mai-
lak esan nahi du «berehala»

artatu beharreko gabeziak iden-
tifikatu dituzte. «Teilatu puske-
taren bat, balkoiren bat... adibi-
dez. Erori eta norbaiti min eman
diezaioke, baina etxearen egitu-
ra ez dago arriskuan», zehaztu
du. Kasu honetan, hiru hilabete-
ko epea izaten da arazoak kon-
pontzeko; hirugarren graduko
beharrek ez dute horrenbesteko
presarik, eta urtebeteko epea
izaten da konponketak egiteko.
Laugarrenarekin, konponkete-
tarako epea are luzeagoa da: bost
urte, gabeziak ez direlako ho-

rren larriak; eta bosgarren eta
azken maila lortuz gero, etxebi-
zitza egoera onean dagoenaren
seinale. Kasu honetan, manten-
tze lanekin jarraitzea nahiko da.

Zubeldiak ohartarazi du etxe-
ak eraikinaren egitura trinkotik
kanpora ateratzen diren espa-
zioetatik hasten direla zahar-
tzen: balkoiak, teilatuak, erlai-
tzak... «Oso bistan dauden ere-
muak dira eta klimatologiak
gehiago zigortzen ditu». Ura ai-
patu du bereziki. «Arazo gehie-
nak urak eragindakoak dira.

Denboraren poderioz ura sar-
tzen da eta hormigoiaren arma-
dura herdoildu eta puztu egiten
du eta egurra, ahuldu. Eraikina
ez da eroriko, hori ia ezinezkoa
da, baina arazoak sor ditzake.
Arazoen artean horrelakoak
%90 inguru izango dira».

Zubeldiak azpimarratu du
mantentze lanak sarri egiten di-
tuzten eraikinek orokorrean ez
dutela arazo larririk izaten.
«Eraikinaren higadura neurtze-
ko faktore asko izan behar dira
kontuan. Eraikina abandonatua

50 urtetik gorako etxebizitzek Eraikinen Ikuskaritza Teknikoa pasa behar dute.
Eraikinaren egoera zein den aztertzen dute arkitektoek, herritarren segurtasuna bermatzeko. 

Etxebizitzen osasun azterketa

Eraikinen Ikuskaritza Teknikoa pasa behar dute 50 urtetik gorako etxeek. Irudian, Urretxuko Mundo Mejor auzoa. K. GARRALDA ZUBIMENDI

«Behaketaren bidez
sortu daitezkeen
arazoak aurreikusten
saiatzen gara»

«Arazo gehienak urak
eragindakoak dira.
Egituran sartu eta
kalteak sortzen ditu»
Miren Zubeldia
Arkitektoa

‘‘

badago, azkarrago higatzen da
ez dagoelako mantentze lanak
egingo duen inor. Klimak eta ko-
kapenak ere badute eragina. Ez
da berdin zaintzen herrigunean
dagoen eraikin bat edo mendi
puntan dagoen bat».

Adituek ez dute dudarik: hobe
da jarraikortasunarekin etxebi-
zitzaren egoera neurtzea, etorki-
zunean arazo bati aurre egitea
baino. Gainera, arazo bat izan-
dakoan, aseguru etxeek Etxebi-
zitzen Ikuskapen Teknikoaren
bidez gertatutakoa aurreikusi
eta ekidin zitekeela argudia de-
zakete. Eraikinaren jabeen ar-
dura da eraikinaren mantentze
lanak zorrotz egitea eta azterke-
ta eskatzea, nahiz eta udaletxe
batzuek 50 urte betetzen dituz-
ten eraikinetako bizilagunei abi-
su oharra bidaltzen dien.

Halaber, eraikinak nahiz eta
ez izan 50 urte, diru laguntzaren
bat jaso nahi bada ikuskaritza
azterketa eginda izatea ezinbes-
tekoa da. Esaterako, igogailua
berritzeko diru laguntzak eskatu
baditu bizilagunen komunitate-
ak, azterketaren emaitzak era-
kutsi beharko ditu lanak dirau-
ten bitartean ezustekorik ez dela
izango frogatzeko.

Arauak, bost urte
Eraikuntza lanak bukatu zirene-
tik hasten da kontagailua mar-
txan. Honako agiri hauetakoren
baten bidez egiaztatuko da data
hori, lehentasuneko hurrenke-
ran: Eraikinaren lehenengo
okupazioko baimenak, obren
amaierako ziurtagiria, obren li-
zentzia eta katastroan edo erai-
kinen erroldan ageri dena. Nola-
nahi ere, Euskoregite atarian es-
kuragarri dago Goierriko eraikin

guztien oinarrizko informazioa,
baita eraikitze-data ere. Higiezi-
naren helbidea baino ez da sartu
behar informazioa eskuratzeko.
Enplegu eta Gizarte Politiketako
Sailaren webgunearen bidez sar
gaitezke atari horretan.

2014. urtean onartu zen Eus-
ko Legebiltzarrak etxebizitzak
azterketa gainditzera behartzen
dituen dekretua. Halere, lehen
urteetan hautazkoa izan zen;
2018. urtean bilakatu zen derri-
gorrezkoa. Helburua, arazoei

aurre hartu eta arriskuak txiki-
tzea da. Erkidego batek ez badi-
tu betebeharrak ezarritako epe-
en barruan gauzatzen, hirigin-
tzako arau-hauste bat egingo
du, eta zigortu ahal izango dute
legeak ezarritako aurreikuspe-
nen arabera. Udalek, orobat,
ahalmena  dute EITa, baita iriz-
penaren emaitzak ere, subsidia-
rioki gauzatzeko eta kostuak on-
doren jabetzari ordainarazteko.

Eraikinen Ikuskapen Tekni-
koak hamar urteko iraungipena
du. Aurten pasa badu azterketa,
2033. urtean berriz ere pasa be-
harko du. 

«Eraikina ez da
eroriko, hori ia
ezinezkoa da, baina
arazoak sortzen dira»

«Faktore asko izan
behar dira kontuan:
klima, kokapena,
bizikideak»
Miren Zubeldia
Arkitektoa

‘‘

Antzinakotasuna

Arama 40,9
Altzaga 54,5
Ataun 53,9
Beasain 44,9
Ezkio-Itsaso 48,0
Gabiria 59,7
Gaintza 34,1
Idiazabal 48,2
Itsasondo 51,6
Lazkao 39,8
Legazpi 47,5
Legorreta 48,7
Mutiloa 47,1
Olaberria 53,9
Ordizia 47,9
Ormaiztegi 45,7
Segura 40,0
Urretxu 44,3
Zaldibia 46,1
Zegama 53,9
Zerain 48,4
Zumarraga 47,3
GOIERRI 48,2

Iturria: Eustat

Goierriko etxebizitza parkearen
antzinakotasuna, bataz beste, ia
50 urtekoa da. 48,2 urtekoa, ze-
hazki. Beraz, eskualdeko etxebi-
zitzen parkeari ikuskaritza tek-
nikoa egitea dagokiola esan dai-
teke.

Herri txikienak daude bi ada-
rretan, baserri historiko gehiago
dituztelako orokorrean eta etxe-

bizitza parkea txikiagoa dutenez
edozein aldaketek bataz beste-
koan eragin handiagoa dutela-
ko. Hala, nabarmentzeko modu-
koa da Gabiriaren kasua: bere
etxebizitzen bataz bestekoa ia 60
urtekoa da. Gaintza, txanpona-
ren beste aldeak, ia bi aldiz gaz-
teagoa da. Bere bataz bestekoa ez
da 35 urtera ere iristen. Lazkao-

rena ere ez da 40 urtera iristen,
nahiz eta eskualdeko herririk
populatuenetariko bat izan. Az-
ken urteetan asko eraiki den sei-
nale da.

Gipuzkoako maila berean
Goierriko etxebizitza parkea ge-
roz eta zaharragoa da. Duela ha-
markada bat 40 urtekoa zen ba-
taz bestekoa; eta duela bost urte,
45 urtekoa. Urtetik urtera eraiki-
tzen diren etxebizitza berriak ez
dira nahikoak guztizkoaren ba-
taz bestekoa aldatzeko.

Gipuzkoako bataz bestekoa-
ren bueltan dabil eskualdeko da-
tua. Lurraldeko bataz besteko
antzinatasuna 48,4 urtekoa da.

Etzebizitzen bataz
bestekoa geroz
eta zaharragoa da
Goierriko etxebizitza parkearen bataz
besteko antzinatasuna 50 urtera
hurbiltzen ari da .Eraikitzen diren etxe
berriak ez dira joera aldatzeko nahikoak

Olaberriako Otsoategi baserria, XVII. mendekoa. AIMAR MAIZ

Eusko Jaurlaritzaren menpeko
Energiaren Euskal Erakundeak
(EEE) Arabaren, Bizkaiaren eta
Gipuzkoaren energia eta inguru-
men erronkei aurre egiteko plan
bat diseinatu zuen aurreko ha-
markadan. Tartean, Goierriri ere
eragiten dio. 2020rako ezarrita-
ko helburuak ez zirela beteko au-
rreikusita, bideorria egokitu eta
epemuga 2030era atzeratu zu-
ten duela zazpi urte. Beste ho-
rrenbeste gelditzen da 2023rako,
eta berriz ez atzeratzeko, eraiki-
netako eta etxeetako energiaren
kontsumoa «areago» murriztu
behar dela dio EEEk. 
EEEk erraztasunak eskaini

ditu, beste behin. Gomendioak
emateaz gain, diru laguntza le-
rroak ere aktibatu ditu, egin be-
harreko egokitzapenak sustatze-
ko. Esaterako, azaroan sartzea-
rekin batera amaitu da
etxebizitzetan energia berrizta-
garriak ezartzeko bideragarrita-
sun-azterlanetarako diru-lagun-
tzak eskatzeko epea. Denera, bi
milioi euro banatu dituzte gas
naturaleko edota C gasolioko be-
roa sortzeko gela komunitarioak
berritzeko. .
Etxeko iraunkortasuna «fun-

tsezkoa» da hainbat arrazoiren-
gatik: alde batetik, aztarna eko-
logikoa murrizteko bidea dela-
ko. Baliabide naturalak gehiegi
kontsumitzeak, hala nola, ener-
gia eta ura, baliabide horiek
agortzen eta klima aldatzen la-

guntzen du; bestetik, epe luzera,
merkeagoa da. Etxean praktika
iraunkorrak egiteak epe luzera-
ko kostuak murrizten ditu, bes-
teak beste, gasaren edota uraren
fakturetan; eta, hirugarrenik,
osasunean eta ongizatean eragin
zuzena du. Jasangarritasunak
airearen kalitatea hobetzen du,
kimiko toxikoekiko esposizioa
murriztu eta etxean giro osasun-
tsua sortzen du.

Etxeko iraunkortasunak pla-
netari mesede egiteaz gain, etxe-
ko gastuak murrizten ditu eta
bizi-kalitatea hobetzen du. Neu-
rri iraunkorrak hartzea ez da au-
kera arduratsua soilik, baizik eta
gero eta premiazkoagoak diren
ingurumen-erronkei aurre egi-
ten dien mundu baten beharra
ere bada. Etxeko iraunkortasuna
funtsezko urratsa da datozen be-
launaldientzat etorkizun osa-

sungarriagoa eta orekatuagoa
bermatzeko.
Iraunkortasuna egungo beha-

rrak asetzeko gaitasunari dago-
kio, etorkizuneko belaunaldiek
eurenak asetzeko duten gaitasu-
na arriskuan jarri gabe. Horrek
esan nahi du Lurraren baliabide-
ak modu arduratsuan eta kon-
tzientean erabiltzea, ekosiste-
men oreka zaintzeko eta inguru-
men-inpaktua murrizteko.

Energiaren kontsumoa «areago»
murriztu behar da jasangarri izateko
Energiaren Euskal Erakundeak 2030erako ezarritako helburuak betetzeko eraikinetako eta
etxeetako energia kontsumoa txikitu eta berriztagarrien erabilera handitu behar da

Nahikoa da termostatoa 20 gradu zentigradutan jartzea. Irudian, termostato bat. K. GARRALDA ZUBIMENDI

Aurrezteko aholkuak

Etxean ahalik eta energia-kon-
tsumo txikiena lortzeko bost go-
mendio:

1 Eraginkortasun energeti-
koa.Energian eraginkorrak
diren etxetresna elektrikoak

eta LED bonbillak erabili. Gailu
elektronikoakerabat itzali mar-
txan ez daudenean. 

2Termostatoa. Termosta-
to programagarriak erabi-
li, etxearen tenperatura

beharren arabera egokitzeko.
Adituek etxea 20 gradutan edu-
kitzea gomendatzen dute.

3 Isolamendua. Leiho eta
ateen isolamendua ahalik
eta onena izan daidila,

bero-galera ahalik eta txikiena
izan dadin. 

4Ura aurreztu.Ura au-
rreztea energia aurreztea
da. Bereziki, ur beroaren

kasuan. Fluxu baxuko txorrotak
instalatu eta soilik behar direne-
an ireki, kontsumoa murrizteko.

5Diseinu bioklimatikoa.
Etxebizitzaren orienta-
zioa, kokapena, eraikun-

tza materialek... eragina dute.
Diseinu egokiari esker, % 70erai-
no aurrezteko aukera dago kli-
matizazioan eta argiztapenean.

E
txeko atea itxi egin
behar dela esanez
gero, inor gutxi ha-
rrituko litzateke. Ez
soilik edonor sartu

daitekeelako, beroa atera egiten
delako eta zaratak ugaritu, pri-
batutasuna galtzeaz gain. Baina
etxebizitzek badute kanpoaldea-
rekin lotzen dituen beste bide
bat, askotan ahaztuta gelditzen
dena sarrera eta irteera gisa era-
biltzen ez delako: leihoak. Behar
bezala zigilatzea «funtsezkoa»
da Geuria aluminiozko aroztegi-
ko Jon Azkarateren arabera.
«Etxebizitzaren erosotasun ter-
mikoa eta akustikoa hobetzeko
ezinbestekoa da», osatu du.
Leihoak isolatzearen onura

nagusietako bat etxeko erosota-
sun termikoa da. Neguan, leiho
isolatuek hotza kanpoan eta be-
roa barruan mantentzen dute,
giro atsegina sortuz. Udan,
gehiegizko beroa sartzea saihes-
ten dute, barne-tenperatura
freskoago eta atseginago man-
tenduz. Horrek ongizate handia-
goa dakar egoiliarrentzat, aire
hotzeko korronteak kenduz eta
tenperatura konstantea man-
tentzen lagunduz.
Aukera ezberdinak daudela

azpimarratu du Azkaratek:
«Geurian PVCzko eta aluminioz-
ko materialekin egiten dugu lan.
PVCaren propietateengatik
ikuspegi termiko batetik hobea
da, baina aluminioa baino
gehiago dilatatzen eta uzkurtzen
da eta gehiago sufritzen du. Ho-
rregatik, bere bizi-itxaropena
txikiagoa da. Dena dela, 25 urte-
ko erabilera izan ohi dute». Hala-
ber, zigilatzea optimoa izateko,
leihoaren ertzez gain kristala ere
kontua hartu behar da. «Dena
batera doa. Alferrik da ertz onak
jartzea kristal ahul bat baldin ba-
dugu. Eta alderantziz».
Leihoen isolamenduak etxeko

energia-eraginkortasuna hobe-
tzea ere badakar. Gaizki isolatu-
tako leihoak neguan beroa gal-
tzeko eta udan beroa irabazteko

Eraginkortasun energetikoaz
eta erosotasun termikoaz gain,
ondo isolatutako leihoek kanpo-
ko zarataren sarrera ere murriz-
ten dute. Hori bereziki garrantzi-
tsua da hiriguneetan edo errepi-
deetatik hurbil dauden
lekuetan. Leihoen isolamendu
akustikoak nahi ez diren zaraten
interferentzia minimizatzen du,
eta horrek giro lasaiagoa eta erla-

iturri esanguratsuak izan daitez-
ke. Horrek energiaren kontsu-
moa handitzea dakar, barne-
tenperatura erosoari eusteko.
Leihoak behar bezala isolatuta,
energia-galera hori murriztu egi-
ten da, eta, horrela, berokuntza-
ren eta hoztearen faktura mu-
rrizten da. Argindarraren faktu-
raren laurden bat aurreztera hel
daiteke, adituen esanetan.

xagarriagoa sustatzen du etxe-
an, tamaina edozein dela ere.

Segurtasuna
Leihoen isolamenduak tenpera-
turan eta soinuan eragina izate-
az gain, etxeko segurtasuna eta
pribatutasuna hobetzen ditu.
Kalitate handiko eta ondo zigila-
tutako leihoak gogorragoak dira
intrusio-saiakeren aurrean, eta

babes-geruza gehigarri bat es-
kaintzen dute. Gainera, hirigu-
neetan bizi diren pertsonek pri-
batutasun handiagoa izan deza-
kete, kanpotik ikuspena
murrizten baitute.
Gortinak sartzen dira ekuazio-

an hemen. Funtsezko zeregina
dute etxeko pribatutasuna zain-
tzeko. Oihal horiek, askotan gu-
txietsiak, barruaren eta kanpoko
munduaren arteko hesi gisa fun-
tzionatzen dute, etxeen barruan
gertatzen dena begirada indis-
kretuetatik babestuta egon da-
din bermatuz. Gortinak ixtean,
espazio pertsonal eta seguru bat
sortzen da, non erlaxatu, lan
egin eta intimitateaz goza daite-
keen, behatuak izateaz kezkatu
gabe. Horrela, errezelek etxeko
dekorazioari ukitu estetikoa
emateaz gain, pribatutasuna
mantentzen dute.
Azkaratek esan du udaberrian

eta udan egiten dituztela instala-
zio gehien, egun batzuetan
leihoak erabat desmuntatuta
izan behar direlako. Halere, ne-
guaren atarian ere eskariek gora
egiten dutela nabarmendu du,
negurako prest egoteko. Proze-
suak astebete inguru irauten
duela kalkulatu du, baina etxebi-
zitzan egin beharreko lanak biz-
pahiru egunekoak direla. 

Leihoen isolamendua «funtsezko alderdia» da etxebizitza batean.
Leihoak behar bezala zigilatzea energia aurrezten laguntzeaz gain,
etxeko erosotasuna hobetzen du, zaratak ezkutatzen dituelako. 

Etxea leihoetatik ere
zigilatu behar da

Behargin bat leihoetako isolamendua behar bezala jarrita dagoela egiaztatazen. HITZA

Lehioen
iraunkortasuna
eta balioa

Leihoen isolamenduak, epe la-
burrean bizi direnei mesede
egiteaz gain, leihoen iraunkor-
tasuna eta epe luzerako jabe-
tzaren balioa ere handitzen
ditu. Ondo isolatutako leihoek
bizitza baliagarri luzeagoa iza-
ten dute, mantentze-lan gu-
txiago eskatzen dituzte eta,
eraginkortasun energetikoa
eta erosotasuna hobetzean,
etxebizitzaren birsalmenta-ba-
lioa handitzen dute.

I
nteriorismoaren eta de-
korazioaren mundua
etengabe eboluziona-
tzen ari da, eta 2023 ez da
salbuespena. Erreportaje

honetan, dekorazioaren moda-
ren joerak aztertuko dira. Ele-
mentu naturalak gehitzetik esti-
lo eklektikoak bateratzeraino,
barrualdeen diseinua 2023an es-
pazio bakar eta pertsonalizatuak
sortzera bideratzen da.

BIOFILIA

Biofilia barneko espazioak eta
natura lotzean datza. Goraka
doa 2023an. Etxebizitzan ele-
mentu naturalak gehitzeak,
hala nola, landareak, harriak,
zura eta beste material organiko
batzuk, eremua atseginagoa eta
harmoniatsuagoa bilakatzen du
dira. Pareta berdeak, lorategi
bertikalak eta argi naturala sar-
tzea ahalbidetzen duten leihate
handiak funtsezko elementuak
dira joera hori hartzeko. Biofi-
liak, barnealdeei freskotasuna
emateaz gain, osasuna eta ongi-
zatea ere sustatzen ditu.

ESTILO EKLEKTIKOA

Nahastu beldurrik gabe. Eklekti-
zismoak joera garrantzitsua iza-
ten jarraitzen du barnegintzaren
munduan 2023an. Estiloak, tes-
turak eta garaiak konbinatzea
goranzko joera duen adierazpi-
dea da. Ez izan beldurrik antzi-

tak, akabera metalikoak eta xe-
hetasun berritzaileak dituzten
altzariak eta osagarriak ohikoak
bihurtzen ari dira. Dekorazioan
teknologia adimenduna txerta-
tzeak, hala nola ahots bidez kon-
trolatutako argiztapen- eta soi-
nu-sistemak, modernitate-ukitu
bat gehitzen die espazioei.

IRAUNKORTASUNA

Iraunkortasunak kezka garran-
tzitsua izaten jarraitzen du bar-
nealdeen diseinuan. 2023an,
gero eta gehiago erabiltzen dira
material iraunkorrak, hala nola
zur ziurtatuak, ehun organikoak
eta estaldura ekologikoak. Ingu-
rumen-kontzientziak diseina-
tzaileak eta kontsumitzaileak
bultzatzen ditu materialak eta
produktuak hautatzean erabaki
arduratsuagoak hartzera.

ARTEA HORMETAN

Hormetako artea barrualdeko
dekorazioaren zati integral
bihurtu zen 2023an. Horma-iru-
diak, pinturak eta artelan origi-
nalak erdiko pieza gisa erakus-
ten dira geletan. Joera horri es-
ker, espazioek istorioak konta
ditzakete eta egoiliarren norta-
suna adieraz dezakete.
Elementu naturalen, koloreen
eta teknologiren nahasketak
ahalbideratzen du funtzionalak
eta ederrak diren espazioak sor-
tzeko.

nako altzariak pieza garaikidee-
kin nahasteko, kontraste ausar-
tak sortzeko eta ustekabeko ko-
loreak eta patroiak erabiltzeko.
Emaitza espazio paregabea eta
nortasunez betea da.

KOLORE AUSARTAK

Kolore bizi eta ausartak modan
daude 2023an. Esmeralda ber-
dea, kobalto urdina eta hori dis-
tiratsua bezalako tonuak erabil-
tzen ari dira barrualdeei energia
eta bizitasun ukitu bat gehitze-
ko. Kolore horiek elementu neu-
troagoekin konbinatzen dira,
paleta orekatzeko eta kontraste
erakargarri bat sortzeko.

MINIMALISMOA

Minimalismoak barrualdeen di-
seinuan eragin garrantzitsua
izaten jarraitzen duen arren,
2023an berrinterpretatu egin da.
Erabat kendutako espazioen or-
dez, minimalismoak orain
gehiegikeria murriztea eta fun-
tsezkoari bakarrik eustea du hel-
buru. Lerro garbiko altzariak eta
sinpletasuna dira gakoa orain-
dik ere, baina arretaz hautatuta-
ko xehetasunekin osatzen dira,
berotasuna eta izaera emanez.

TECH INSPIRED

Teknologian inspiratutako di-
seinuak ere joera markatu zuen
2023an. Forma eta lerro futuris-

Interiorismoko joerek sormena, naturarekiko lotura, iraunkortasuna
eta indibidualtasuna nabarmentzen dituzte, elementu naturalen,
kolore ausarten eta teknologia adimendunaren konbinazioaren bidez.

Barne-diseinua: espazio
bakarrak sortzeko artea

Horma berdeek eta material organikoek sintonia ematen diote gelari. 

Estilo minimalistako etxebizitza bat, horman artelan batekin.

Teknologiak geroz eta pisu handiagoa du etxebizitzetan.






